
Laut...

Aku alunkan irama puisi

Bersama lenggok tari Sang Primadona

Sudikah engkau mendengar?

Laut...

Sempadan tiada bernoktah

Kapal yang dikemudi Sang Kapten

Buas meneroka isi hatimu

Melorek jaya sebuah pelayaran

Menjengah Timur ke Barat

Menerjah Utara ke Selatan

Segala arah melewati janji

Dengan izinmu laut..

Laut...

Yang keluar dari rekahan perutmu

Adalah rezeki manusia

Pelaut akur dengan erti kehidupan

Bergelumang antara titisan keringat yang gugur

Bergelut antara nasib dan maut

Sedangkan tauke-tauke ikan tersenyum puas

Dengan hasil tangkapan lumayan

Berkepuk-kepuk duit

Merah, biru, ungu, dan segala warna!

Sang nelayan kerdil apa yang kau dapat?

Sejauh mana kudratmu berdiri

Meredah ranjau laut bergelora

Dengan hanya sampan kecil

Yang entah berapa kuasa kuda?

Laut...

Kau agihkan kekayaan yang ada

Berkilauan panahan emas hitam

Industri maritim kian gagah

Menerawang bumimu

Meneroka segenap pelosokmu

Mentadbir hasil keringat

Atas kesudianmu jua

Terlalu luas untuk diungkapkan

Silakan…silakan…

Laut...

Dengan mampirnya engkau

Syarikat-syarikat perkapalan

Akur dengan kemewahan duniamu

Menyediakan cabang-cabang kerjaya

Ada tikanya berumah di laut...

Betapa setianya engkau

Menjadikan syarikat dan majikan

Semakin sinonim dengan pekerja

Semakin sinonim dengan pekerjaan

Laut...

Parasmu menawan mata hati

Sesekali engkau menghempaskan

Ombak kebiruan-putih yang comel

Aku bisa mengerti itu

Acapkali terakam dalam petikan kamera digital

Sekadar paradigma kenangan

Atau

Sesekali menerajang ganas

Ombakmu menggulung tinggi

Aku bisa mengerti senario sedemikian

Hati-hati..!

Laut...

Izinkan aku bermain di gigi pantaimu

Mengutip cengkerang kecil

Atau batu-batu pantai

Yang entah dari mana lahirnya

Atau-atau

Izinkan rambutku ini

Dicium oleh hembusan bayu

Yang sedia lalu ditubuhmu

Sambil aku sudi bertimpuh

Melemparkan satu pandangan

Jauh dan kelam

Jauh dan kelam

Dalam dirimu...laut

Betapanya anugerahNya ini

Tidak bisa aku gapai

Dengan sepuluh jari

Hanya mungkin Cuma

Aku tafsirkan dengan fikiran

Indahnya laut

Dengan segala persekitaran

Yang Allah wujudkan!

Laut...

Laut...

Laut...



1 Februari 2023 - Pasukan Ketua Pejabat Laut Negeri
Pulau Pinang, JLM Wilayah Utara bersama eksekutif
Seafarer Management Centre (SMC) mewakili Kumpulan
Wang Pusat Perdagangan Laut (KWPPL) bersama petugas
Jabatan Kebajikan Masyarakat (JKM) santuni bekas pelaut
yang menghidap penyakit kronik. JLM amat menghargai
kerjasama erat JKM dalam usaha memberi penyepaduan
ihsan yang lebih sistematik bagi peningkatan akses
penjagaan kesihatan kepada golongan bekas pelaut yang
lebih memerlukan ini

MEMBANGUN MALAYSIA MADANI - 
JABATAN LAUT MALAYSIA (JLM) SANTUNI BEKAS PELAUT

2 Februari 2023 - Jabatan Laut Malaysia (JLM) melalui
Bahagian Pembangunan Perkapalan dan Pelaut (BPPP)
telah menganjurkan sesi libat urus bersama semua Agensi
Pembekal Pelaut (RPS) Malaysia. Sesi ini dipengerusikan
oleh Tuan Nordin bin Mohamadin, Timbalan Ketua
Pengarah Laut (Perancangan). Sesi libat urus ini dihadiri
oleh pegawai-pegawai daripada Ibu Pejabat Laut serta
JLM Wilayah Tengah. Sebanyak 22 buah syarikat pembekal
pelaut seluruh Malaysia yang berdaftar dengan JLM telah
menghadiri sesi ini secara fizikal dan telesidang.

SESI LIBAT URUS BERSAMA AGENSI PEMBEKAL PELAUT MALAYSIA DI
 IBU PEJABAT LAUT, PELABUHAN KLANG 

MAJLIS PENUTUPAN PROGRAM TRANSFORMASI MINDA (PTM) SIRI 1/2023

3 Februari 2023 - YBrs. Encik Nordin bin Mohamadin,
Timbalan Ketua Pengarah Laut (Perancangan) telah
menyempurnakan Majlis Penutupan Program Transformasi
Minda (PTM) Siri 1/2023 bertempat di Auditorium Sirius,
Institut Latihan Pengangkutan Laut (MATRAIN). Turut hadir
bersama ialah Pengarah MATRAIN, Ts. Dr. Julyus Melvin
Mobilik dan Pendaftar MATRAIN, Haji Ghadzali bin Ahmad.
Program ini telah dijalankan bermula pada 25 Januari
hingga 3 Februari 2023 dengan kerjasama antara
Bahagian Khidmat Pengurusan, Ibu Pejabat Laut Malaysia
dan MATRAIN. Seramai 42 peserta telah menyertai prgram
ini dengan jayanya.

Objektif utama libat urus adalah untuk membincangkan isu-isu RPS tempatan dan penerangan oleh JLM berkenaan isi
kandungan terbaharu Maritime Labour Convention, 2006 (MLC) pindaan 2022. Kesemua agensi RPS mengutarakan
perspektif yang progresif bagi memastikan mekanisma pembekalan pelaut Malaysia sentiasa mampan.

Selain itu, JLM turut menekankan bahawa hanya pembekalan pelaut melalui agensi RPS berdaftar sahaja yang dibenarkan,
dan pelaut tidak boleh dikenakan caj perkhidmatan oleh agensi RPS.



KUNJUNGAN HORMAT JABATAN LAUT MALAYSIA (JLM) WILAYAH TIMUR KE
JABATAN PERIKANAN NEGERI TERENGGANU

5 Februari 2023 - Jabatan Laut Malaysia (JLM) Wilayah
Timur telah mengadakan kunjungan hormat ke Jabatan
Perikanan Negeri Terengganu. Tn. Hj Abd Majid bin Hj Rais,
Pengarah Laut Wilayah Timur selaku ketua rombongan
telah disambut mesra oleh YBrs. Tuan Ruzaidi bin Mamat,
Pengarah Perikanan Negeri Terengganu. Turut hadir sama
dalam kunjungan hormat ini ialah Timbalan Pengarah, En.
Mohd Azhan bin Abdulah, Ketua Penolong Pengarah BKIM,
En Sayful Islam bin Mat, Penolong Pengarah Kanan BKP, Pn
Tengku Farah Nadiana bt Tengku Mahmood dan Penolong
Pengarah BKIM, En. Mazlin Fazmin bin Mhd Lazim.

5 Februari 2023 - Timbalan Pengarah Laut Wilayah Utara
(Pengurusan), JLM Wilayah Utara bersama pegawai-
pegawai kanan JLM iringi Laksamana Pertama YBhg. Dato'
Hj Mohd Redzuan bin Hj Talib, Panglima Pasukan Khas Laut
(PASKAL), pasukan elit Tentera Laut DiRaja Malaysia (TLDM)
dalam sesi lawatan mengenalpasti lokasi sesuai
Demonstrasi LIMA' 23 menggunakan aset JLM - MV SUHAIL
di lokasi Resort World, Had Pelabuhan Langkawi. JLM amat
menghargai komitmen Jabatan dan Agensi Kerajaan yang
lain seperti APMM, PDRM, JKDM, JBPM dan Jabatan
Perikanan Malaysia yang memberi input berharga semasa
menjayakan sesi lawatan ini. 

LIMA'23 - JABATAN LAUT MALAYSIA (JLM) TINJAU LOKASI DEMONSTRASI 
BERSAMA PANGLIMA PASKAL 

4 Februari 2023 - Pasukan Ketua Pejabat Laut Negeri
Pulau Pinang, JLM Wilayah Utara bersama pasukan
National Union Seafarers Peninsular Malaysia (NUSPM) dan
pasukan Jabatan Kebajikan Masyarakat (JKM) santuni
keluarga ketua pegawai kapal DAI CAT 06, Mohammad
Syafarizan Mohd Noor, 24; di kediaman mereka di Pulau
Pinang. Kehilangan kapal ini sejak 1 Januari 2023 lalu
dalam pelayaran ke Kuching, Sarawak menjadi misteri
kerana tiada petunjuk mengenai kehilangannya sehingga
kini. 

KAPAL DAI CAT 06 HILANG - 
JLM, NUSPM DAN JKM TERUS BERI SOKONGAN MORAL KEPADA KELUARGA KRU

Tujuan utama kunjungan hormat ini diadakan adalah bagi membincangkan isu- isu yang berkait rapat dengan kedua-dua
Jabatan. Antara perkara yang disentuh adalah meliputi kebenaran bot nelayan membawa penumpang bagi tujuan rekreasi
memancing, pengesahan butiran alat bantuan pelayaran yang diserahkan kepada JLM dan usahama bagi mempergiatkan
ekonomi dan pelancongan di negeri Terengganu.



LAWATAN OLEH PASUKAN 
TASK FORCE GV2050 KE 

PELABUHAN TANJUNG PELEPAS (PTP)

8 Februari 2023 - Pasukan Task Force GV2050 telah turun
ke padang bagi melihat perlaksanaan inisiatif Green Port
Policy oleh Pelabuhan Tanjung Pelepas (PTP) dan
menyaksikan sendiri bagaimana 'transisi ke arah pelabuhan
hijau' yang sedang dilaksanakan. National Project
Coordinator (NPC), Encik Mohd Nazwan Hafeez
menyatakan penghargaannya di atas kemajuan yang telah
ditunjukkan PTP dalam usaha merealisasikan projek IMO-
Norway GV2050 dan peranan penting pihak pelabuhan
dalam menjayakan aspirasi IMO itu.

PTP dikenal ramai sebagai salah satu hab pemindahan
terbesar di dunia, yang kini berada di kedudukan ke-15
pelabuhan tersibuk di dunia. Buat masa ini, PTP beroperasi
di dermaga linear tunggal, dengan fasiliti 14 berths di
sepanjang lima (5) kilometer dermaga. Limbungan kontena
PTP mempunyai kapasiti slot sebanyak 252,400 TEU dan
dikendalikan oleh sejumlah 183 RTG dan 564 trak
penggerak.

5 Februari 2023 - Pengarah Laut Wilayah Utara dan Ketua
Pejabat Laut Negeri Perlis, JLM Wilayah Utara mengadakan
pertemuan bersama pasukan pemangku Pengarah Alam
Sekitar Negeri Perlis. JLM komited memelihara alam sekitar
marin semasa melaksanakan projek pengerukan alur
pelayaran yang menghubungkan jalan laut antara negeri
Perlis dan Langkawi Bandaraya Pelancongan. 

PROJEK PENGERUKAN ALUR PELAYARAN KUALA PERLIS - JABATAN LAUT MALAYSIA
(JLM) ERAT KERJASAMA BERSAMA JABATAN ALAM SEKITAR (JAS) NEGERI PERLIS

Sepanjang lawatan ini, Pasukan Task Force GV2050 diberi peluang mencuba salah satu inisiatif di bawah program
pelabuhan hijau iaitu Electric Rubber Tired Gantry (E-RTG) dan pasukan ini berasa amat kagum dengan komitmen yang
ditunjukkan oleh PTP itu. Selain daripada inisiatif E-RTG, PTP juga mempunyai rancangan untuk memulakan dua lagi inisiatif
hijau melalui pelaburan dalam perolehan trak penggerak mesra alam, dan akan juga peralihan kepada bot tunda dan bot
malim yang mesra alam.

Pasukan Task Force GV2050 telah membuat usahasama dengan Kementerian Pengangkutan Malaysia (MOT) dan Institut
Maritim Malaysia (MIMA) dalam mengenal pasti projek perintis bagi Malaysia, bukan sahaja untuk memenuhi objektif Projek
GV2050 tetapi juga menggalakkan pihak berkepentingan memulakan langkah ke arah industri maritim yang lebih mesra alam.



9 Februari 2023 - Lawatan Atase Perhubungan Kedutaan
Republik Indonesia yang diketuai oleh Capt Supendi ke
terminal ini bertujuan melihat operasi perkhidmatan feri
antarabangsa Republik Indonesia ke Malaysia. 

Antara isu yang dibincangkan adalah seperti jadual
ketibaan dan pelepasan feri di Muar, Bengkalis serta
Dumai, isu kemasukan jumlah penumpang luar biasa ke
Malaysia melalui pintu sempadan Muar serta peluang dan
potensi Batu Pahat menjadi laluan alternatif penumpang
keluar masuk ke Wilayah Indonesia. 

Wakil Jabatan Laut Malaysia Wilayah Selatan telah diketua
oleh Ketua Bahagian Operasi Maritim Tuan Shah Habidin
Arif, Wakil Ibu Pejabat Laut Malaysia Tuan Hazwan Din,
Ketua Pejabat Laut Batu Pahat Tuan Ahmad Nazreen, Ketua
Pejabat Laut Muar En. Mohd Fuad dan seluruh warga
Pejabat Laut Muar turut hadir dan mengalu-alu kehadiran
pegawai Atase Repablik itu.

Lawatan ini juga telah melibatkan kehadiran pemain
industri perkapalan di Muar serta semua agensi Kerajaan di
Pintu Sempadan seperti KASTAM, Imigresen, MAQIS, KKM
dan PDRM. 

LAWATAN KERJA 
ATASE PERHUBUNGAN KEDUTAAN
REPUBLIK INDONESIA DI MALAYSIA
SERTA SHAHBANDAR BENGKALIS

JABATAN LAUT MALAYSIA (JLM)
PERKUKUH KERJASAMA EKONOMI
MARITIM MALAYSIA - THAILAND

10 Februari 2023 - Pasukan Pemeriksa Kawalan Negara
Pelabuhan JLM Wilayah Utara laksana pemeriksaan aspek
keselamatan ke atas kedua - dua bot tunda YKP KARISHMA
dan baj FM NAMTHONG 28 berpendaftaran Thailand di
Had Pelabuhan Pulau Pinang. JLM mewakili Malaysia
menandatangani Memorandum Persefahaman (MOU)
bersama Thailand pada tahun 2018 bagi memperkukuhkan
kerjasama ekonomi maritim antara kedua - dua Negara.

LAPORAN KETUA AUDIT NEGARA
(LKAN) 2021 - JABATAN LAUT

MALAYSIA (JLM) PENTINGKAN ASPEK
LATIHAN DALAMAN 

13 Februari 2023 - Pasukan Wakil Pegawai Penguasa
Projek (WPP) JLM Wilayah Utara jalani kursus pengurusan
kontrak kerja bersama Jabatan dan Agensi luar di Pulau
Pinang. JLM amat mementingkan usaha tingkatkan aspek
mutu latihan dalaman untuk mengelak dari teguran
berulang pengurusan dan pentadbiran kontrak sepertimana
Laporan Ketua Audit Negara (LKAN) 2021. 



LAWATAN KERJA KE BAWAH DULI YANG MAHA MULIA SERI PADUKA BAGINDA YANG
DI-PERTUAN AGONG KE PULAU TIOMAN, ROMPIN, PAHANG

20 Februari 2023 - Yang di-Pertuan Agong, Al-Sultan
Abdullah Ri'ayatuddin Al-Mustafa Billah Shah dan YAM
Tengku Arif Bendahara Tengku Muhammad Iskandar
Ri’ayatuddin Shah berkenan mengadakan lawatan kerja ke
Kampung Salang, Pulau Tioman dengan menaiki kapal
Jabatan Laut Malaysia Wilayah Timur iaitu MV SAIPH. Turut
hadir dalam lawatan tersebut ialah YAB Menteri Besar
Pahang, Dato’ Sri Wan Rosdy Wan Ismail, Pegawai Daerah
Rompin, YH Dato’ Ahmad Nasim Dato’ Haji Mohd Sidek
serta barisan pentadbiran kerajaan negeri Pahang yang
diiringi oleh Ketua Pejabat dan kakitangan Pejabat Laut
Pulau Tioman. 

13 - 17 Februari 2023 - MATRAIN dengan kerjasama
Jabatan Laut W.P.Labuan (JLMWPL) telah melaksanakan
Kursus Asas Pengendalian Bot siri 3/2023 bertempat di
Bangunan Worksyop, Kawasan Perindustrian Rancha-
Rancha, W.P. Labuan bagi memperkukuh kemahiran asas
pengendalian bot serta memperkasakan pengetahuan
keselamatan di dalam menghadapi situasi kecemasan
ketika melaksanakan tugasan. Seramai 15 orang peserta
yang terdiri daripada 10 orang Pembantu Laut daripada
JLMWPL dan 5 orang Pembantu Laut daripada Jabatan
Laut Wilayah Sabah menyahut cabaran bagi melaksanakan
kursus yang dianjurkan selama lima (5) hari bermula pada
13 sehingga 17 Februari 2023. Tuan Alimuddin bin Amirudin,
Pengarah Laut Wilayah Labuan turut serta hadir bagi
merasmikan kursus ini. Beliau menyambut baik pelaksanaan
kursus di Labuan dan berkesempatan menyatakan
penghargaan serta ucapan terima kasih kepada MATRAIN
dan kepada semua yang terlibat dan berharap
penganjuran kursus seperti ini dapat dilaksanakan dari
semasa ke semasa. 

MEMBINA PEKERJA BERKEMAHIRAN MELALUI KURSUS ASAS PENGENDALIAN BOT 
SIRI 3/2023

Lawatan kerja ini bertujuan bagi melihat pembangunan Pulau Tioman serta merasmikan Klinik Kesihatan dan Masjid di
Kampung Tekek. Yang di-Pertuan Agong turut mengambil peluang beramah mesra dengan penduduk kampung untuk melihat
sendiri permasalahan rakyat di Pulau Tioman. Dalam hal ini, Jabatan Laut Malaysia Wilayah Timur berasa amat berbesar hati
dapat bersama-sama Tuanku dalam lawatan kerja tersebut

Kursus ini dikendalikan oleh barisan tenaga pengajar bertauliah iaitu En. Azman bin Ab. Latip, Penolong Pengarah Kanan
daripada Jabatan Laut Wilayah Sabah dan En. Putra bin Abdul Hamid, Penolong Pengarah daripada Jabatan Laut Wilayah
Sarawak serta turut dibantu oleh fasilitator En Muhammad Hafizi bin Daud dan En. Mohd Zulfizan bin Wahid daripada
Jabatan Laut W.P.Labuan. Semua peserta perlu melengkapkan kursus ini dengan menyelesaikan sesi teori, praktikal dan
penilaian. Semua peserta Kursus Asas Pengendalian Bot siri 3/2023 ini telah dinilai oleh En. Adam Ronny bin Rosly, Penolong
Pengarah yang bertindak sebagai Pegawai Penilai di akhir kursus.



MALAYSIA MADANI - JABATAN LAUT MALAYSIA (JLM) KOMITED 
MEMBANTU PELAUT MENINGKATKAN KEMAHIRAN SERTA BERDAYA SAING BAGI

MENCARI PEKERJAAN DALAM INDUSTRI MARITIM YANG BERKEMBANG PESAT

20-27 Februari 2023 - Jabatan Laut Malaysia W.P
Labuan (JLMWPL) telah menganjurkan kursus Mate of
Less Than 500GT Domestic Trade Voyages (Open)-
(MDO) siri 01/2023 bagi memberi latihan kemahiran,
tingkatkan keupayaan dan berdaya saing untuk mencari
pekerjaan dengan memastikan pelaut mendapat akses
kepada latihan maritim berkualiti pada kos yang
berpatutan. Seramai 19 Peserta mengikuti kursus ini yang
berlangsung selama tujuh (7) hari pada 20 sehingga 27
Februari 2023. Tuan Alimuddin bin Amirudin Pengarah
laut Wilayah JLMWPL berkesempatan untuk meninjau
serta memberi ucapan aluan ringkas dan kata-kata
semangat kepada para peserta. Turut Hadir En. Azman
bin Abd Latif, Penolong Pengarah Kanan yang juga
bertindak sebagai Ketua Penyelaras kursus ini. JLM
merancang dan akan melaksanakan kursus MDO ini
secara berkala dalam meningkatkan bilangan pelaut
yang berkelayakan bagi memenuhi permintaan industri
maritim yang berkembang pesat.

22-23 Februari 2023 - Jabatan Laut Wilayah Persekutuan
Labuan dengan kerjasama Pihak Syarikat Victoria STS
(Labuan) Sdn. Bhd dengan jayanya telah melaksanakan
kursus asas melawan tumpahan minyak didalam had
pelabuhan Teluk Victoria, Labuan. Tujuan utama kursus
adalah bagi meningkatkan kemahiran dan kesiapsiaagaan
kakitangan jabatan dan pihak syarikat yang terlibat sama
pada kursus ini dalam menangani insiden tumpahan
minyak. JLM menyambut baik permintaan agensi-agensi
Kerajaan dan swasta yang berminat untuk melaksanakan
program seperti ini bagi memastikan laut senantiasa
bersih. Puan Phemela K.Francis, Ketua Bahagian
Pengurusan Trafik dan Bantuan Pelayaran telah memberi
taklimat serta mencadangkan syarikat Syarikat Victoria
STS (Labuan) Sdn. Bhd yang menawarkan perkhidmatan
operasi kapal-ke-kapal bagi pemindahan minyak mentah
dan gas asli cecair untuk mewujudkan pelan tindakbalas
tumpahan minyak memandangkan kawasan operasi
adalah berdekatan dengan taman laut Pulau Kuraman dan
didalam had pelabuhan yang mana terdapat pelbagai lagi
aktiviti industri maritim.

JABATAN LAUT MALAYSIA (JLM) 
KONGSI KEPAKARAN MENANGANI INSIDEN TUMPAHAN MINYAK

TEKA SILANG KATA
 JABATAN LAUT MALAYSIA

MENEGAK

1 Pelengkap konvensyen antarabangsa.

3 Ada laut, ada yang darat.

5 Nadi kepada dorongan kapal.

6 Galley kapal di rumah anda.

7 Nyalaan api memerlukan ia, udara dan haba

10 Buletin laut diterajui oleh wilayah sohor.

MELINTANG

2 Kitab samudera sejak 1952 dan 1960.

4 Ibu haiwan ini namanya sama walau dieja dari   

   depan atau belakang. 

7 Dikibarkan apabila masuk pelabuhan.

8 Pemimpin maritim dilahirkan di sini.

9 Geti, padannya Bunga. Sila, padannya Buku.

D

E U

A

A

A

A

T

DAPUR JLM

CARA PENYEDIAAN:

Potong cili kering, bawang holland, daun bawang, bawang putih dan halia.

Potong ayam dalam bentuk kiub lalu gaul rata tepung jagung dan kicap cair.

Perap seketika ayam tersebut.

Pada bekas asing, masukkan kicap manis, kicap cair, minyak bijan, tepung

jagung, gula dan air lalu kacau kesemua bahan hingga sekata.

Panaskan minyak dan goreng gajus sehingga keperangan lalu angkat.

Goreng cili kering dan masukkan isi ayam sehingga ayam kelihatan keperangan.

Masukkan hirisan bawang putih dan halia, lalu gaul sehingga naik bau.

Masukkan lada benggala, bancuhan sos, sedikit air, bawang holland dan gajus.

Tambah garam jika perlu.

Masukkan daun bawang dan sambung sehingga masak.

Kemudian, ayam kung pao siap dan boleh dihidang.

Cara-cara untuk ayam kung pao:

Ayam Kung Pao

BAHAN - BAHAN:

Bahan-bahan untuk perapan ayam:

400g atau 2 keping isi ayam

1 sudu besar tepung jagung

2 sudu besar kicap cair

Bahan-bahan untuk sos:

2 sudu besar kicap manis

2 sudu besar kicap cair

½ sudu besar minyak bijan

1 sudu besar tepung jagung

1 sudu besar gula

3-4 sudu besar air

Bahan-bahan untuk lain-lain:

1 senduk minyak masak

½ mangkuk kecil gajus 

6-7 tangkai cili kering

3-4 ulas bawang putih

1 inci halia

Lada benggala

¼ biji bawang holland 

Daun bawang

TIPS:

Masak ayam di atas api yang besar dan kacau dengan cepat supaya ayam kung pao menjadi lebih juicy, 

lembut dan masak sempurna.

